
 

 

 

ᔪᓚᐃ 16, 2024 
 

 

ᐅᕗᖓ: ᓄᓇᕗᒻᒥ ᐊᕕᑦᑐᖅᓯᒪᓂᕐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓄᑦ 

 

 

ᐱᔾᔪᑖ: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓴᖅᑭᖅᑕᖓ ᐊᑭᑦᑐᕋᐅᑎᖁᔨᔾᔪᑎ ᐃᓚᓕᐅᑎᒍᒪᔪᓄᑦ ᓄᓇᓕᓐᓄᑦ 

ᓄᓇᓕᑦᑎᒍᑦ−ᓇᐅᑦᓯᑐᖅᑎᓕᓐᓄᑦ  

 

 

 

ᐊᓪᓚᑦᑎᓄᑦ ᐃᒃᓯᕙᐅᑕᕐᓄᓪᓗ: 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB ᐅᕝᕙᓘᓐᓃᑦ ᑲᑎᒪᔩᑦ) ᐱᓕᕆᖃᑎᖃᖃᑦᑕᖅᓯᒪᔪᑦ 

ᐱᖕᒪᕆᐅᑎᑕᐅᔪᓂᒃ ᓄᓇᕗᒻᒥᐅᓂᒃ ᐊᖑᓇᓱᑦᑎᓂᒃ ᓄᐊᑦᓯᖁᓪᓗᒋᑦ ᐆᒪᔪᖅᑕᒥᓂᕐᒥᓂᒃ ᑕᑯᔭᒥᓂᕐᒥᓂᓘᓐᓃᑦ 

ᑐᓴᖅᑎᑦᓯᒍᑎᓂᒃ ᓄᓇᓕᓐᓂ−ᓇᐅᑦᓯᖅᑑᑕᐅᕙᑦᑐᑎᒍᑦ. ᐱᓕᕆᐊᖑᒋᐊᙵᓚᐅᖅᓯᒪᔪᖅ ᐆᑦᑐᕋᐅᑕᐅᓪᓗᓂ ᐊᕐᕕᐊᓂ, 

ᐃᖃᓗᑦᑑᑦᑎᐊᒥ, ᐊᒻᒪᓗ ᓴᓂᑭᓗᐊᒥ ᐊᑯᓐᓂᖏᓐᓂ 2012 ᐊᒻᒪᓗ 2015. ᒫᓇᕋᑖᖑᓚᐅᖅᑐᖅ, ᓴᖅᑭᑕᐅᓚᐅᖅᑐᖅ 
ᑰᒑᕐᕈᖕᒥ ᐊᒻᒪ ᑲᖏᖅᑐᒑᐱᖕᒥ (ᑕᒪᒃᑮᒃ 2015-ᒥ, ᖃᒪᓂᑦᑐᐊᖅ ᐊᒻᒪ ᑕᓗᕐᔪᐊᖅ (ᑕᒪᒃᑮᒃ 2018-ᒥ), ᑰᒑᕐᕈᒃ (2019), ᓇᐅᔮᑦ 
(2021), ᐃᒡᓗᓕᒃ (2023), ᐊᒻᒪ ᐅᑎᖅᑐᑎᒃ ᐊᕐᕕᐊᓄᑦ (2023-ᒥ). 

 

ᐃᓚᒋᔭᐅᔪᑦ ᐊᑐᖃᑦᑕᖅᑐᑦ ᖃᕆᓴᐅᔭᒨᖓᔪᓂᒃ ᑎᒍᒥᐊᒐᕐᓂᒃ ᐅᖄᓚᐅᑎᕋᓛᓂᒃ ᑎᑎᕋᖅᑐᑎᒃ ᐆᒪᔪᖅᑕᒥᓂᒃ ᐊᒻᒪᓗ 

ᑕᑯᔭᒥᓂᒃ ᐊᖑᓇᓱᓐᓂᕐᒥᓂ. ᑎᑎᕋᖅᑕᖏᑦ ᐊᓱᐃᓛᒃ ᐱᓕᕆᐊᒧᑦ ᑲᑎᖅᓱᐃᕕᖕᒨᖅᑕᐅᓕᖅᓱᓂ. ᓄᓇᓕᓐᓂ 

ᐃᖅᑲᓇᐃᔭᖅᑎᑦᓯᔪᑦ ᖃᐅᑕᒪᖅᑕᖏᑦᑐᒥᒃ ᑐᖅᑲᑕᕐᕕᖕᒥᒃ ᐃᑲᔪᖅᑎᒃᓴᒥᒃ ᐃᓕᓴᐃᓂᕐᒧᑦ, ᒪᑭᑉᐸᓪᓕᐊᓂᕐᒧᑦ, ᐊᒻᒪᓗ 

ᐱᓕᕆᐊᒥᒃ ᑐᓴᐅᒪᔾᔪᑎᓕᕆᓂᕐᒥᒃ. ᓄᓇᓕᓐᓂ ᓇᐅᑦᓯᑐᖅᑏᑦ ᐃᑲᔫᑎᓖᑦ ᐃᓱᒪᓕᐅᕈᑎᖃᕆᐊᖃᖅᑎᓪᓗᒋᑦ ᑎᒥᐅᔪᑦ 

ᐊᙳᑎᓯᒪᑦᓯᐊᖅᑐᓂᒃ ᑐᓴᐅᒪᓗᑎᒃ ᑕᐃᒃᑯᓇᙶᖅᑐᓂᒃ ᓄᓇᓕᐊᖃᑦᑕᖅᓯᒪᓂᖅᐸᐅᔪᓂᒃ. ᐃᓚᒋᔭᐅᔪᑦ ᓄᓇᓖᑦ 

ᐊᑐᕈᓐᓇᖅᑐᑦ ᓄᐊᓯᒪᔭᒥᓂᒃ ᐋᖅᑭᑦᓱᐃᑎᓪᓗᒋᑦ ᓄᓇᓕᓐᓂ ᐆᒪᔪᓕᕆᓂᕐᒨᖓᔪᓂᒃ, ᐊᒻᒪᓗ ᑭᒃᑯᑐᐃᓐᓇᐃᑦ ᐊᖑᓇᓱᑦᑏᑦ 

ᐃᓘᓐᓈᒍᑦ ᐊᑐᕈᓐᓇᖅᑕᖏᑦ ᓇᖕᒥᓂᖅ ᑐᓴᐅᒪᔾᔪᑎᓅᖅᓯᒪᔭᖏᑦ. 

 

ᐃᓚᒋᔭᐅᓂᖅ ᐱᓕᕆᐊᒧᑦ ᐃᑲᔫᑎ ᐊᑭᓕᖅᓱᖅᑕᐅᖏᑦᑐᓄᑦ. NWMB−ᑯᑦ ᒪᓂᒪᑎᑦᓯᖃᑦᑕᖅᑐᑦ ᑕᖅᑭᑕᒫᑦ ᒑᓴᓖᓄᑦ 

ᐃᑲᔫᑎᓂᒃ ᐊᖑᓇᓱᑦᑎᓄᑦ ᐃᑲᔪᖃᑦᑕᖅᑐᓄᑦ ᓄᐊᑦᓯᓂᒃᑯᑦ, ᐊᒻᒪᓗ ᐊᕐᕌᒍᑕᒫᑦ ᓵᓚᒃᓴᐅᓯᐊᖅᓴᐅᖃᑦᑕᖅᑐᖅ ᐊᖏᓂᖅᐹᑦ 

ᖃᒧᑕᐅᔮᒃ, ᓯᑕᒪᓕᒃ, ᐅᕝᕙᓘᓐᓃᑦ ᐊᐅᓚᐅᑏᑦ ᕿᐊᙴᔪᑦ, ᓵᓚᒃᓴᐅᓯᐊᖑᖃᑦᑕᖅᑐᑦ ᐊᑐᖅᑕᐅᓪᓗᓂ ᐊᒧᓯᓂᒃᑯᑦ. 

ᐃᓚᒋᔭᐅᔪᑦ ᐊᖑᓇᓱᑦᑏᑦ ᑐᓂᔭᐅᖃᑦᑕᕈᓐᓇᕐᒥᔪᑦ ᐊᖑᓇᓲᑎᓂᒃ ᐊᒻᒪᓗ ᓱᓇᒃᑯᑖᓂᒃ ᐃᓕᓴᕆᔭᐅᔾᔪᓯᐊᖏᓐᓂᒃ. 



 
 

NWMB-ᑯᑦ ᒫᓇ ᐱᓕᕆᐊᖃᓕᕐᒥᔪᑦ ᓇᓗᓇᐃᖅᓯᓂᕐᒥᒃ ᒪᕐᕉᓐᓂᒃ ᓄᓇᕗᒻᒥ ᓄᓇᓕᒃᑲᓃᓐᓂᒃ ᐃᓚᒋᔭᐅᔪᒪᓇᔭᖅᑑᓐᓂᒃ 

ᓄᓇᓕᑦᑎᒍᑦ−ᓇᐅᑦᓯᑐᖅᑎᓄᑦ, ᐱᒋᐊᕐᓂᐊᖅᑐᑦ ᐅᑭᐊᑦᓵᖓᓂ 2022. ᐊᖑᓇᓱᑦᑏᑦ ᓄᓇᑦᓯᓐᓂ ᐃᓚᒋᔭᐅᔪᒪᓇᓱᒋᒍᕕᒋᑦ 

ᑖᑦᓱᒧᖓ ᑲᔪᓯᑦᓯᐊᖅᓯᒪᔪᒧᑦ ᐱᓕᕆᐊᒧᑦ, ᐊᑏ ᑕᑕᑎᕆᐊᓕᒃ ᑎᑎᕋᕐᕕᒋᓗᒍ ᐅᑎᖅᑎᓂᐊᖅᑲᑦ ᑖᒃᑯᓇᓃᑦᑐᖅ 

ᓴᖅᑭᖅᑕᐅᔪᓂ ᐊᑭᑦᑐᕋᐅᑎᖁᔨᔾᔪᑎᓂ NWMB−ᑯᓐᓄᑦ ᑐᓂᔭᐅᓯᒪᒋᐊᓕᒃ ᖃᐅᔨᓴᐅᑦ 5-ᒥ (ᐃᖃᓗᐃᑦ ᖃᐅᔨᓴᐅᑖᒍᑦ) 

ᑕᓪᓕᒥᕐᒥ, ᐋᒡᒌᓯ 30, 2024. 

 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐅᖄᓚᐅᑖ: (867) 975-7300 

ᓱᒃᑲᔪᒃᑰᕈᑖ: (888) 421-9832 

ᐃᕐᖐᓐᓈᕈᑖ: receptionist@nwmb.com 

 

ᖁᔭᓐᓇᒦᒃ ᐃᓱᒪᒃᓴᖅᓯᐅᕈᑎᒋᒐᕕᐅᒃ ᐃᓚᒋᔭᐅᓂᖅ ᑖᑦᓱᒧᖓ ᐱᖕᒪᕆᐅᔪᒧᑦ ᐱᓕᕆᐊᒧᑦ. ᐊᐱᖅᑯᑎᒃᓴᖃᕈᕕᑦ 

ᐃᓱᒫᓘᑎᖃᕈᕕᓪᓘᓐᓃᑦ ᑖᒃᑯᓇᓃᑦᑐᓂᒃ ᑎᑎᖅᑲᓂ, ᐅᕝᕙᓘᓐᓃᑦ ᓄᓇᓕᓐᓂ ᓇᐅᑦᓯᑐᖅᑎᓅᖓᔪᓂᒃ, ᐊᑏ 

ᖃᐅᔨᒋᐊᕐᕕᒋᖃᑦᑕᒃᑭᑦ NWMB−ᑯᑦ. 

 

 

 

ᑎᑎᕋᖅᑐᖅ, 

 

 

 

ᔭᐃᓴᓐ ᐊᕿᐊᕈᖅ 

ᐊᐅᓚᑎᔨ 

ᐊᐱ: ᓄᓇᕗᑦ ᑐᙵᕕᒃ ᑎᒥᖓ 

 ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑐᖅᑲᑕᕐᕕᖓ 

 ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

 ᑭᕙᓪᓕᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

 ᕿᑎᕐᒥᐅᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

 ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ 

 ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 

  

 



 

 

ᓄᓇᒥᒃ ᖃᐅᔨᒪᔭᖃᕐᓂᖅ...ᑎᒍᒥᐊᖅᑕᑦ ᖃᕆᑕᐅᔭᕋᓛᒥ. 

ᐊᑭᑦᑐᕋᐅᑎᒍᑎ ᐃᓚᒋᔭᐅᔪᒪᓂᕐᒧᑦ ᓄᓇᓕᓐᓂ−ᓇᐅᑦᓯᑐᖅᑎᓄᑦ                                         

 

ᐊᑏ ᑖᓐᓇ ᑕᑕᑎᕋᑦᓴᖅ ᑎᑎᕋᕐᕕᒋᓗᒍ ᐊᒻᒪᓗ ᐅᑎᖅᑎᓯᒪᒋᐊᓕᒃ ᐋᒡᒌᓯ 30, 2024 

 

ᐊᑎᖓ ᓇᓃᓐᓂᖓᓗ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ:       

              

ᑎᑎᖅᓯᕕᒋᓗᒍ ᓇᓕᑐᐃᓐᓇᖓ ᐱᔪᒐᕆᔭᐅᔪᖅ: 

ᐃᓱᒪᒃᓴᖅᓯᐅᕈᑕᐅᒍᒪᔪᒍᑦ ᐃᓚᒋᔭᐅᓂᕐᒧᑦ ᓄᓇᓕᓐᓂ−ᓇᐅᑦᓯᑐᖅᑎᐅᕙᑦᑐᓄᑦ ᖃᐅᔨᓴᕐᓂᕐᒧᑦ. 

ᐃᓱᒪᒃᓴᖅᓯᐅᕈᑕᐅᒪᙱᑦᑐᒍᑦ ᐃᓚᒋᔭᐅᓂᕐᒧᑦ ᓄᓇᓕᓐᓂ−ᓇᐅᑦᓯᑐᖅᑎᐅᕙᑦᑐᓄᑦ ᖃᐅᔨᓴᕐᓂᕐᒧᑦ. 

ᓄᓇᓕᕗᑦ ᓂᕈᐊᖅᑕᐅᒋᐊᖃᕋᓱᒋᔭᕗᑦ ᐱᔾᔪᑎᖃᕐᖢᑕ: 

             

             

             

             

             

             

              

 

ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑎᒪᔨᖏᑕ ᐱᖁᔨᕗᖔᕈᑖ # (ᐊᑐᕆᐊᖃᖅᐸᑦ):      

 

ᑲᑎᒪᓂᐅᑉ ᐅᓪᓗᖓ:            

 

ᑎᑎᕋᖅᑕᖓ:              

(ᖃᐅᔨᒋᐊᕐᕕᐅᔪᓐᓇᖅᑐᖅ ᐊᑎᖓ) 

 

ᐃᓱᓕᕝᕕᒃᓴᖓ: ᐋᒡᒌᓯ 30, 2024 

 

ᐊᐅᓪᓚᑎᓪᓗᒍ ᐃᕐᖐᓐᓈᕈᑎᒃᑯᑦ ᐅᕗᖓ: 

ᐃᕐᖐᓐᓈᕈᑖ: receptionist@nwmb.com 

ᓱᒃᑲᔪᒃᑰᕈᑖ: 888-421-9832 

  

mailto:receptionist@nwmb.com


 

 

ᓄᓇᒥᒃ ᖃᐅᔨᒪᔭᖃᕐᓂᖅ...ᑎᒍᒥᐊᖅᑕᑦ ᖃᕆᑕᐅᔭᕋᓛᒥ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᓄᓇᓕᓐᓂ−ᓇᐅᑦᓯᑐᖅᑏᑦ 

ᐊᐱᖅᑯᑕᐅᒐᔪᑦᑐᑦ ᑭᒡᒍᑏᓪᓗ 

 

 

1. ᑭᓲᒻᒪᑦ ᓄᓇᓕᓐᓂ−ᓇᐅᑦᓯᑐᖅᑏᑦ? 

ᓄᓇᓕᓐᓂ−ᓇᐅᑦᓯᑐᖅᑏᑦ (CBMN) ᓴᖅᑭᖅᑕᐅᓚᐅᖅᑐᖅ NWMB−ᑯᓐᓂᒃ 2012-ᒥ. ᐱᓕᕆᐊᖅ ᐱᓕᕆᑎᑦᓯᔪᖅ 

ᓄᓇᕗᒻᒥᐅᓂᒃ ᐊᖑᓇᓱᑦᑎᓂᒃ ᐅᓂᒃᑳᕈᓐᓇᖁᓪᓗᒋᑦ ᖃᐅᔨᒪᓂᕐᒥᓂᒃ ᑕᑯᓯᒪᔭᒥᓂᓪᓗ ᓂᕐᔪᑎᓅᖓᔪᓂᒃ. 

ᓱᖏᖅᓲᑎᖃᖃᑦᑕᑐᓪᓕ ᐅᓂᒃᑳᓯᐅᕐᓂᕐᒥᒃ ᐊᐱᖅᓱᓂᒃᑯᑦ ᓄᐊᑦᓯᒍᑎᒥᓂᒃ ᑐᓴᖅᑕᒥᓂᒃ, ᐃᓚᒋᔭᐅᔪᑦ ᐊᖑᓇᓱᑦᑏᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᓇᓗᓇᐃᖅᑐᐃᓂᕐᒥᒃ ᐃᖏᕐᕋᕕᒋᕙᑦᑕᒥᓂᒃ, ᓂᕐᔪᑎᓂᒃ ᑕᑯᔭᒥᓂᒃ, ᐊᒻᒪᓗ 

ᐆᒪᔪᖅᑕᒥᓂᒃ ᐊᑐᖅᓱᑎᒃ ᐋᖅᑭᑦᓯᒪᔪᓂᒃ ᖃᕆᓴᐅᔭᕋᓛᓂᒃ ᐃᑉᐱᐊᔪᒻᒥᒐᕐᓃᑦᑐᓂᒃ. ᑲᑎᑕᐅᓪᓗᑎᒃ ᖃᐅᔨᒪᓂᖏᑦ 

ᐊᒻᒪᓗ ᑕᑯᔭᖏᑦ ᐅᕙᑦᓯᐊᕈᙳᖅᐸᑦ, ᐃᓚᒋᔭᐅᔪᑦ ᐊᖑᓇᓱᑦᑏᑦ ᐃᑲᔪᕐᓂᐊᖅᑐᑦ ᐃᓚᖏᓐᓂᒃ ᐱᖕᒪᕆᐅᔪᓂᒃ 

ᐊᐱᖅᑯᑎᓂᒃ ᓂᕐᔪᑏᑦ ᒥᑦᓵᓄᑦ, ᐅᑯᓄᙵᖓᔪᓂᒃ ᐃᓚᖏᓐᓂᒃ: 

• ᖃᓄᖅ ᐅᑎᖅᑕᕐᕖᑦ ᐊᖅᑯᑎᒋᕙᑦᑕᖏᑦ ᐅᕝᕙᓘᓐᓃᑦ ᐊᓯᔾᔨᑕᕐᓂᕆᕙᑦᑕᖏᑦ ᐊᕐᕌᒍᒥ ᐊᓯᔾᔨᖃᑦᑕᓲᖑᕙᑦ? 

• ᑭᓱᑦ ᐃᑲᔫᑎᖃᕐᓂᖅᐸᐅᕙᑦ ᐊᖑᓇᓲᓰᑦ? 

• ᓇᓂ ᐱᖕᒪᕆᐅᓂᖅᐸᐅᕙᑦ ᓇᔪᒐᕆᔭᐅᖃᑦᑕᓲᑦ ᐊᒻᒪᓗ ᐊᖑᓇᓱᕝᕖᑦ ᓴᐳᔾᔭᐅᓯᒪᔭᕆᐊᓖᑦ ᐊᐅᓚᑕᐅᔪᓂᒃ? 

• ᓇᓂ ᖃᓂᒪᔪᑦ ᐋᓐᓂᖅᓯᒪᔪᓪᓘᓐᓃᑦ ᐆᒪᔪᑦ ᑕᑯᔭᐅᓲᖑᕙᑦ, ᐊᒻᒪᓗ ᖃᓄᑎᒋ ᐊᑯᓚᐃᑎᒋᔪᒥᒃ? 

• ᐅᓄᖅᓯᕙᓪᓕᐊᕚᑦ? ᐃᓅᓴᓪᓕᕙᓪᓕᐊᕚᑦ? ᓱᕐᕋᑦᓯᒪᙱᓛᑦ? 

 

2. ᖃᓄᖅ ᐃᓚᒋᔭᐅᔪᑦ ᓄᓇᓖᑦ ᓂᕈᐊᖅᑕᐅᖃᑦᑕᖅᑲᑦ? 

NWMB ᖃᐅᔨᒋᐊᖅᓱᑎᒃ ᐊᔾᔨᒌᙱᑦᑐᓂᒃ ᑲᑐᔾᔨᖃᑎᒌᓂᒃ ᐊᐅᓚᑦᓯᔨᐅᖃᑎᒌᓂᓪᓗ ᐱᓇᓱᐊᖃᑎᒌᓂᒃ ᒪᓕᒐᑦᓴᓂᒃ 

ᓂᕈᐊᕐᕕᖃᕐᓂᐊᕐᓗᑎᒃ ᓄᓇᓕᓐᓂᒃ ᐱᓕᕆᐊᒧᑦ. ᐊᔾᔨᒌᙱᑦᑐᓂᒃ ᐃᓅᓯᕐᒧᑦ ᒪᑭᒪᔾᔪᑎᓄᓪᓗ ᖃᓄᐃᓐᓂᖏᓐᓂᒃ 

(ᓲᕐᓗ ᓄᓇᓖᑦ ᐃᓄᒋᐊᒃᑎᒋᓂᖏᑦ ᐊᒻᒪᓗ ᐃᖅᑲᓇᐃᔭᖅᑐᑦ ᓈᓴᖅᑕᐅᓯᒪᓂᖏᑦ), ᓱᖏᖅᓲᑎᓕᒃ ᐃᓄᓕᖅᑕᓂᒃ 

ᓂᕿᓂᒃ, ᐊᒻᒪᓗ ᓄᓇᓖᑦ ᓇᓗᓇᐃᖅᓯᓯᒪᒧᑦ ᐃᓱᒫᓘᑎᒥᓐᓂᒃ ᓂᕐᔪᑎᓄᑦ ᐊᒻᒪᓗ/ᐅᕝᕙᓘᓐᓃᑦ ᐊᕙᑎᒧᑦ 

ᓇᓗᓇᐃᖅᓯᒍᑎᓪᓗᐊᑕᐅᖃᑦᑕᖅᑐᑦ ᓂᕈᐊᕐᓂᕐᒥᒃ ᓄᓇᓕᖕᓂᒃ. ᑲᔪᓯᑦᓯᐊᖅᓯᒪᓂᖏᑦ CBMN ᐊᖏᖅᓯᒪᓂᖏᑎᒍᑦ 

ᐃᓚᒋᔭᐅᔪᑦ ᐊᖑᓇᓱᑦᑏᑦ, ᑕᐃᒫᒃ ᓄᓇᓖᑦ ᐃᕿᐊᑦᑖᖓᐃᓐᓂᖏᑦ ᐊᒻᒪᓗ ᓇᖕᒥᓂᖁᑎᖃᕐᓂᕐᒥᒃ ᐱᓕᕆᐊᒥᒃ 

ᐱᖕᒪᕆᐅᖕᒥᔪᑦ ᐱᔾᔪᑎᓄᑦ ᐃᓱᒪᒋᔭᐅᖃᑦᑕᕐᒥᔪᑦ. ᑐᒃᓯᕋᐅᑏᑦ ᖃᐅᔨᓴᖅᑕᐅᖃᑦᑕᖅᑐᑦ ᓄᓇᓕᓐᓂ ᓂᕈᐊᖅᑏᑦ 

ᑲᑎᒪᔨᕋᓛᖏᓐᓄᑦ, ᑖᒃᑯᓇᙶᖅᓯᒪᒧᓂᒃ NWMB, ᐊᕕᑦᑐᖅᓯᒪᓂᕐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ, ᐊᒻᒪᓗ 

ᓄᓇᕗᒻᒥ ᐃᓄᐃᑦ ᐆᒪᔪᓕᕆᓂᕐᒧᑦ ᑐᑦᑕᕐᕕᖓᓂᒃ, ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓᓂᒃ. 

 

3. ᐊᖑᓇᓱᑦᑏᑦ ᐊᔪᙱᑦᓯᐊᕆᐊᖃᖅᑲᑦ ᐃᓱᕐᕆᐅᑎᓕᕆᓂᕐᒥᒃ ᐃᓚᒋᔭᐅᒍᒪᒍᑎᒃ? 

ᓇᐃᓈᕐᓗᒍ ᑭᒡᒍᑦ ᑖᑦᓱᒧᖓ, ᐋᒡᒐ. ᐅᖄᓚᐅᑎᕋᓛᒦᑦᑐᖅ ᐊᑐᖅᑕᐅᖃᑦᑕᖅᑐᖅ CBMN ᑲᑎᖅᓱᖅᑕᐅᔪᓄᑦ 

ᓄᐊᑕᐅᔪᓂᒃ ᐱᔭᕐᓂᖅᑐᖅ ᐊᒻᒪᓗ ᐊᐅᓚᑕᑦᓴᖅ ᖃᓪᓗᓈᑎᑐᑦ ᐃᓄᒃᑎᑐᓪᓗ. ᑕᑯᓐᓇᖅᑎᑕᐅᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᓂᐊᖅᑐᑦ ᐃᓚᒋᔭᐅᔪᑦ ᐊᖑᓇᓱᑦᑏᑦ, ᐊᒻᒪᓗ ᓄᓇᓕᓐᓂ ᐃᖅᑲᓇᐃᔭᖅᑐᑦ ᓄᓇᓕᓐᓂ 

ᑐᖅᑲᑕᕐᕖᑦ ᐊᑐᐃᓐᓇᐅᖃᑦᑕᓂᐊᖅᑐᑦ ᐃᑲᔪᖅᑕᐅᔪᒪᔪᓄᑦ ᐃᑲᔪᖅᑕᐅᔭᕆᐊᖃᕐᓂᖏᓐᓂ. ᐅᓄᖅᑐᑦ ᐊᖑᓇᓱᑦᑏᑦ, 

ᒪᒃᑯᑦᑐᑦ ᐃᓐᓇᐃᓪᓗ, ᑯᑯᔭᖃᑦᑕᓚᐅᖅᑐᑦ ᐊᑐᕆᐊᑦᓴᖅ ᐃᓱᕐᕆᐅᑎᒥᒃ ᑲᔪᓯᖃᑦᑕᖅᓯᒪᔪᑦ ᐃᑲᔪᕈᓐᓇᓯᓪᓗᑎᒃ 

ᐱᖕᒪᕆᐅᔪᓂᒃ ᓄᐊᑦᓯᓂᕐᒥᒃ CBMN−ᒧᑦ.  

 



 

 

ᓄᓇᒥᒃ ᖃᐅᔨᒪᔭᖃᕐᓂᖅ...ᑎᒍᒥᐊᖅᑕᑦ ᖃᕆᑕᐅᔭᕋᓛᒥ. 

4. ᖃᓄᖅ ᓄᓇᕗᒻᒥ ᓄᓇᓖᑦ ᐃᑲᔪᖅᑕᐅᓂᐊᖅᑲᑦ CBMN−ᒥᒃ? 

ᓂᕆᐅᒋᔭᕗᑦ ᓄᓇᓖᑦ ᑕᑯᓂᐊᕐᓂᖏᓐᓂᒃ ᐃᑲᔫᑎᓂᒃ ᐱᓇᓱᐊᖃᑕᐅᓕᖅᐸᑕ CBMN−ᒥ, ᐃᓚᒋᔭᐅᓗᑎᒃ: 

• ᐱᓇᓱᐊᕐᓂᕐᒥᓄᑦ ᐃᓚᒋᔭᐅᔪᑦ ᓄᓇᓖᑦ ᐊᖑᓇᓱᑦᑏᓪᓗ ᐃᑲᔫᑎᖃᕐᓂᐊᕐᓂᖓᓂᒃ ᐱᖕᒪᕆᐅᔪᒥᒃ 

ᖃᐅᔨᒪᔾᔪᑎᒃᓴᒥᒃ ᐱᕚᓪᓕᕈᑎᒃᓴᒧᑦ ᐆᒪᔪᓕᕆᓂᕐᒧᑦ ᐊᑐᖅᑕᐅᕙᑦᑐᓂᒃ ᓄᓇᕗᒻᒥ. 

• ᓄᓇᓖᑦ ᐃᓘᓐᓈᓂᒃ ᐊᑐᐃᓐᓇᖃᕐᓂᐊᖅᑐᖅ ᓇᖕᒥᓂᖅ ᓄᐊᑕᒥᓂᕐᒥᓂᒃ, ᐊᑐᖃᑦᑕᕈᓐᓇᓂᐊᖅᑕᖏᑦ 

ᐊᐅᓚᑦᓯᓂᕐᒥᒃ ᓄᓇᓕᓐᓂ ᓂᕐᔪᑎᓕᕆᓂᕐᒨᖓᔪᓄᑦ. 

• ᐱᓕᕆᐊᖅ ᓴᖅᑮᓂᐊᖅᑐᖅ ᓄᓇᓕᓐᓂ ᐃᖅᑲᓇᐃᔮᒥᒃ ᐊᒻᒪᓗ ᐃᓕᓴᐃᓂᕐᒥᒃ ᐱᓕᕆᓚᐅᐱᓪᓚᖃᑦᑕᓂᐊᖅᑐᒥᒃ 

ᓄᓇᓕᓐᓂ ᑐᖅᑲᑕᕐᕕᖕᒥᒃ ᐊᑐᓂᑦ ᐃᓚᒋᔭᐅᔪᓄᑦ ᓄᓇᓕᓐᓄᑦ. 

• ᐃᓚᒋᔭᐅᔪᑦ ᐊᖑᓇᓱᑦᑏᑦ ᐃᑲᔪᖅᑕᐅᓂᐊᖅᑐᑦ ᐱᓕᕆᐊᖅ ᑲᔪᖏᖅᓴᐅᑕᐅᓂᖓᓂᒃ, ᐃᓚᒋᔭᐅᓗᑎᒃ ᑕᖅᑭᑕᒫᑦ 

ᒑᓯᑖᖅᑎᑕᐅᖃᑦᑕᓂᕐᒥᒃ ᑕᐃᒃᑯᓄᖓ ᐃᑲᔪᖅᓯᒪᔪᓄᑦ ᓄᐊᑦᓯᕕᖕᒨᖅᓯᓯᒪᔪᓄᑦ. 

• ᐱᓕᕆᐊᖅ ᐱᕚᓪᓕᕈᑕᐅᓗᓂ ᑐᓴᐅᒪᖃᑦᑕᐅᑎᓂᖏᓐᓂᒃ ᓄᓇᓖᑦ, ᐊᕕᑦᑐᖅᓯᒪᓃᑦ, ᒐᕙᒪᒃᑯᑦ, ᐊᒻᒪᓗ ᐊᓯᖏᑦ 

ᐆᒪᔪᓕᕆᓂᕐᒧᑦ ᑎᒥᐅᔪᑦ, ᐱᕚᓪᓕᕈᑕᐅᓯᓐᓈᑦ ᒥᐊᓂᖅᓯᓂᕐᒥᒃ ᐊᒻᒪᓗ ᐃᖅᑲᓇᐃᔭᖃᑎᒌᓐᓂᕐᒥᒃ. 

 

5. ᑭᒃᑯᓐᓄᑦ ᐊᑐᐃᓐᓇᐅᓂᐊᖅᑲᑦ ᑲᑎᖅᓱᖅᑕᐅᓯᒪᔪᑦ? 

ᐱᔾᔭᐃᖅᓯᒪᑦᓯᐊᖅᑐᒦᓐᓂᐊᖅᑐᑦ ᑐᖅᑯᖅᑕᐅᓯᒪᓗᑎᒃ ᑐᓴᐅᒪᔾᔪᑎᑦ ᐃᑲᔫᑕᐅᓯᒪᔪᑦ ᐃᓄᓐᓂᒃ ᐊᖑᓇᓱᑦᑎᓂᒃ 

ᐱᖕᒪᕆᐅᖃᑕᐅᔪᖅ ᐃᓗᓕᖏᓐᓂ CBMN. ᒫᓐᓇ, ᐱᖓᓲᓕᖅᑲᖓᔪᑎᒍᑦ ᐊᑐᐃᓐᓇᐅᑎᑕᐅᔪᑦ ᖃᐅᔨᓴᕈᑎᒥᓃᑦ: 

ᐊᖑᓇᓱᑦᑎᓄᑦ ᐊᑐᐃᓐᓇᐅᒍᓐᓇᖅᑐᑦ ᓇᖕᒥᓂᖅ ᑐᓴᕋᑦᓴᓕᐊᒥᓂᖏᑦ; ᓄᓇᓕᓐᓂ ᑐᖅᑲᑕᕐᕖᑦ ᒪᑐᐃᕈᓐᓇᕐᒥᔭᖏᑦ 

ᐊᑐᐃᓐᓇᐅᕕᐅᒻᒪᑕ ᑲᑎᖅᓱᖅᑕᐅᓯᒪᔪᓕᒫᓂᒃ ᓄᐊᑕᐅᓯᒪᔪᓂᒃ ᓄᓇᒥᓐᓄᑦ; ᐊᒻᒪᓗ NWMB−ᑯᑦ 

ᒪᑐᐃᕈᓐᓇᕐᒥᔭᖏᑦ ᐊᑐᐃᓐᓇᐅᕕᐅᒻᒪᑕ ᑲᑎᓱᖅᑕᐅᓯᒪᔪᓕᒫᓂᒃ. ᐃᓚᒋᔭᐅᔪᑦ ᐊᖑᓇᓱᑦᑏᑦ ᑲᑎᖅᓱᖅᓯᒪᔭᒥᓄᑦ 

ᐊᑐᐃᓐᓇᐅᑎᑦᓯᓂᕐᒧᑦ ᐊᖏᖃᑎᒌᒍᑎᓕᐅᖅᓯᒪᒍᓐᓇᕐᒥᔪᑦ NWMB−ᑯᓐᓄᑦ. ᐊᖏᖃᑎᒌᒍᑦ ᐱᔪᓐᓇᕈᑕᐅᔪᖅ 

ᐊᖏᓇᓱᑦᑏᑦ ᐃᓘᓐᓈᓂᒃ ᓇᖕᒥᓂᖁᑎᖃᕐᓂᕐᒥᒃ ᑲᑎᖅᓱᐃᕕᖕᒨᖅᑕᐅᓯᒪᔪᓂᒃ ᓄᐊᓯᒪᔭᒥᓂᒃ ᑭᓯᐊᓂ 

ᐱᔪᓐᓇᑎᑦᓯᔪᑦ NWMB−ᑯᓐᓂᒃ ᓚᐃᓴᒥᒃ ᐊᑐᕐᓂᕐᒧᑦ, ᓴᖅᑮᓂᕐᒧᑦ, ᐊᒻᒪᓗ ᑐᓂᐅᖅᑲᐃᓂᕐᒧᑦ ᑐᓴᐅᒪᑎᑦᓯᒍᑎᓂᒃ 

ᐊᑐᕐᓗᒋᑦ ᑲᔪᓯᑎᑦᓯᒍᑎᒋᓗᒋᑦ ᓂᕐᔪᑎᓂᒃ ᖃᐅᔨᓴᕐᓂᕐᒧᑦ ᐊᐅᓚᑦᓯᓂᕐᒧᓪᓗ ᑐᕌᒐᕆᔭᒥᓂᒃ. ᐃᓚᒋᔭᐅᔪᑦ 

ᐊᖑᓇᓱᑦᑏᑦ ᓂᕈᐊᕈᓐᓇᕐᒥᔪᑦ ᓇᓕᖏᑦ ᐊᓯᖏᑦ ᑲᑐᔾᔨᖃᑎᒌᑦ ᐊᒻᒪᓗ ᑎᒥᐅᔪᑦ ᑲᒪᖃᑕᐅᔪᑦ ᐆᒪᔪᓂᒃ 

ᖃᐅᔨᓴᕐᓂᕐᒥᒃ ᐊᐅᓚᑦᓯᓂᕐᒥᓪᓗ ᐊᑐᖅᑕᐅᑎᑦᓯᔪᓐᓇᕐᒪᖔᑕ ᑲᑎᖅᓱᖅᓯᒪᔭᒥᓂᒃ. ᑲᙳᓇᖅᑎᑕᐅᓂᖓ ᐊᖑᓇᓱᑦᑏᑦ 

ᓴᐳᔾᔭᐅᓯᒪᐃᓐᓇᖅᑐᖅ NWMB−ᑯᑦ ᐊᑎᓕᐅᕆᖃᑦᑕᔾᔮᖏᒻᒪᑕ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᓂᒃ 

ᐃᖏᕐᕋᕕᐅᕙᑦᑐᓂᒃ ᐊᑐᐃᓐᓇᐅᔪᓂᒃ.  

 

6. ᖃᓄᖅ NWMB−ᑯᑦ ᐃᓚᒋᔭᐅᔪᓂᒃ ᐊᒻᒪᓗ ᑭᒃᑐᐃᓐᓇᕐᓂᒃ ᑐᓴᐅᒪᑎᑦᓯᖃᑦᑕᓂᐊᖅᑲᑦ ᐱᕙᓪᓕᐊᓂᖓᓂᒃ CBMN? 

NWMB ᐅᔾᔨᕈᓱᑦᑐᑦ ᑐᑭᓯᓇᑦᓯᐊᖅᑐᓂᒃ, ᕿᓚᒥᐅᔪᒃᑯᑦ, ᐊᒻᒪᓗ ᒪᑐᐃᖓᓗᑎᒃ ᑐᓴᐅᒪᖃᑦᑕᐅᑎᒋᐊᖃᕐᓂᖏᓐᓂᒃ 

ᓄᓇᓖᑦ, ᐊᖑᓇᓱᑦᑏᑦ, ᐊᒻᒪᓗ ᐊᓯᖏᑦ ᐆᒪᔪᓕᕆᓂᕐᒧᑦ ᑎᒥᐅᔪᑦ ᑲᔪᓯᑦᓯᐊᕈᑎᓪᓗᐊᑕᐅᒋᐊᖓ ᐱᓕᕆᐊᒧᑦ. NWMB 

ᒪᑐᐃᖓᐃᓐᓇᖅᑐᑦ ᑐᓴᐅᒪᖃᑦᑕᐅᑎᓂᕐᒥᒃ ᐃᓚᒋᔭᐅᔪᓄᑦ ᓄᓇᓕᓐᓄᑦ ᐊᒻᒪᓗ ᐊᖑᓇᓱᑦᑎᓄᑦ 

ᐊᐅᓪᓚᑎᑦᓯᖃᑦᑕᖅᓱᑎᒃ ᑕᖅᑭᑕᒫᑦ ᑐᓴᕈᑎᓂᒃ ᐃᓚᒋᔭᐅᔪᓄᑦ, ᓴᖅᑮᖃᑦᑕᓂᒃᑯᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 

ᖃᓄᐃᓕᕐᓂᖓᓂ ᐱᓕᕆᐊᖅ, ᐊᒻᒪᓗ ᕙᐃᔅᐳᒃᖃᕐᓂᕐᒥᒍᑦ ᑕᕝᕙᓂ ᐃᓚᒋᔭᐅᔪᑦ ᐊᒻᒪᓗ ᐊᑐᕈᒪᔪᑦ ᑭᒃᑯᑐᐃᓐᓇᐃᑦ 

ᓴᖅᑭᔮᖅᑎᑦᓯᕕᒋᖃᑦᑕᕈᓐᓇᖅᑕᖓᓂᒃ ᐊᔾᔨᓂᒃ ᐅᓂᒃᑳᓂᓪᓘᓐᓃᑦ, ᐊᐱᖅᓱᖃᑦᑕᕐᓗᑎᒃ, ᐊᒻᒪᓗ ᑐᓴᐅᒪᓗᑎᒃ CBMN 

ᒥᑦᓵᓄᑦ, ᐊᓯᖏᓐᓂᒃ ᓂᕐᔪᑎᓂᒃ ᓇᐅᑦᓯᖅᑑᑎᓂᒃ, ᐊᒃᑐᐊᔪᓂᒃ ᐱᕙᓪᓕᐊᔪᓂᒃ ᐅᓂᒃᑳᓂᒃ, ᐊᓯᖏᓐᓂᓪᓗ. 

ᐃᓚᒋᔭᐅᔪᑦ CBMN ᐊᐅᓚᑦᓯᔨᖏᓐᓄᑦ ᖃᐅᔨᒋᐊᕐᕕᑦᓴᐅᒻᒥᔪᑦ ᐅᖄᓚᐅᑎᒃᑯᑦ, ᐃᕐᖐᓐᓈᕈᑎᒃᑯᑦ, ᐅᕝᕙᓘᓐᓃᑦ 

ᑎᑎᕋᖃᑦᑕᐅᑎᓂᒃᑯᑦ ᐅᖄᓚᐅᑎᕋᓛᒃᑯᑦ. 

 


